
 
Greinargerð við mat á umsóknum um doktorsstyrki 

 
Við meðferð og mat á umsóknum liggja til grundvallar reglur doktorsstyrkjasjóðs Háskóla 
Íslands og viðmið og kröfur um gæði doktorsnáms við Háskóla Íslands, sér í lagi liður 4.4. 
faglegar kröfur til leiðbeinenda doktorsnema. Leiðbeinandi skal að jafnaði 
 

 hafa lokið doktorsprófi eða jafngildi þess á viðkomandi fagsviði. Hæfnisdómur fyrir 
starf prófessors getur komið í stað doktorsprófs,  

 vera viðurkenndur og virkur sérfræðingur á viðkomandi fagsviði,  
 hafa birt ritsmíðar sem m.a. tengjast verkefni nemanda, á vettvangi sem gerir 

strangar fræðilegar kröfur,  
 hafa reynslu af rannsóknasamstarfi með alþjóðlega viðurkenndum sérfræðingum á 

viðkomandi fagsviði utan Háskóla Íslands.  
 
Almenn viðmið við úthlutun:  
 
Miða skal við að doktorsnámið taki ekki meira en 3-4 ár frá innritun að vörn miðað við fulla 
fjármögnun. Miðað er við námslengd deildar sem námið fer fram. Í A leiðinni er tekið er tillit 
til þess ef nemandi hefur verið ófjármagnaður í allt að tvö ár áður en styrkur fæst.  Til að 
mynda getur nemandi í fjögurra ára námi fengið 1 árs styrk árið 2024 ef hann hóf nám 2020, 
eins og nemandi í þriggja ára námi sem byrjaði árið 2021, nema að fæðingarorlof/veikindi 
komi til. Fullan styrk fá einungis þeir sem hófu nám árið 2022/2023 eða síðar. 
 
 
Mat á verkefnum:   

 Að öllu jöfnu skal einn óháður umsagnaraðili meta hverja umsókn á móti sérfræðingi 
innan fagráðs áður en að umfjöllun fagráðs kemur.  

 Gæta skal þess að óháður umsagnaraðili sé sérfræðingur á fræðasviði umsóknar. 
Umsagnaraðilar skulu ekki vera með umsókn í sjóðinn.  

 Enn fremur skal meta tengsl verkefnis við fræðasvið leiðbeinenda.  
  

Leiðbeinandi:   
 Um styrkhæfi umsækjenda liggja til grundvallar reglur sjóðanna og fyrrgreind viðmið 

og kröfur um gæði doktorsnáms. Í þeim tilfellum þar sem aðalleiðbeinandi er utan 
Háskóla Íslands skal umsjónarkennari í deild uppfylla þessar reglur. Í þessum tilfellum 
skal meta sérstaklega ávinning Háskóla Íslands af samstarfinu.  

 Ritvirkni leiðbeinanda sl. 5 ár.  



 Leiðbeinandi sem hefur doktorsnema á styrk, sem hefur ekki lokið námi á tilætluðum 
tíma miðað við reglur viðkomandi deildar, þarf að gera grein fyrir stöðu nemandans í 
náminu.  

 Frammistaða leiðbeinanda við leiðbeiningu (til að mynda útskriftir).  

 Leiðbeinandi getur aðeins haft tvo nemendur á styrk úr doktorsstyrkjasjóði HÍ hverju 
sinni.  

 Stjórn Rannsóknasjóðs HÍ má taka tillit til nýrra kennara við mat á 
leiðbeiningarreynslu. Nýir kennarar eru þeir sem hafið hafa störf á síðustu fimm 
árum. Er miðað við fyrsta akademíska starf (lektor/sérfræðingur). 

 Ef um sérstaklega góðan nemanda er að ræða má lyfta umsókn umfram það sem 
ritvirkni leiðbeinanda gefur tilefni til. Þetta kemur þó einungis til greina ef 
verkefniseinkunn er ágæt.   

  
Nemandi A og C leið:  

 Ritvirkni nemanda.  

 Greinargerð um framvindu frá inntöku og fram að umsókn og upplýsingar um 
námshlutfall (A- leið) 

 Frammistaða nemenda í grunnnámi og framhaldsnámi. 

 Það er á ábyrgð nemanda að greina skilmerkilega frá fæðingarorlofi/veikindum eða 
öðru sem kann að hafa lengt námstíma þeirra frá því sem eðlilegt telst til á 
umsóknarformi.  

 Umsóknir þar sem akademískir starfsmenn háskóla eru nemendur lenda neðarlega í 
forgangsröðun við úthlutun styrkja.  

 
  
Einkunn umsóknar:  

 Fyrir verkefni: Byggir á umsögn og mati fagráðs.  

 Fyrir virkni leiðbeinenda: Byggir á mati ritvirkni og leiðbeiningarreynslu (taka skal tillit 
til þerra kennara sem eru að hefja feril sinn).   

 Fyrir nemanda: Byggir á námseinkunnum úr grunnnámi og meistaranámi, annarri 
reynslu, birtingum og greinargerð um námsframvindu (A leið). Hægt er að leita eftir 
umsögnum meðmælenda.  

 
Styrkir eftir leið B. Skilyrði fyrir veitingu styrks:  
 
Til að tryggja að þeir doktorsnemar sem hljóta styrk eftir leið b uppfylli sömu kröfur og þeir 
sem hljóta styrk eftir leið a og c setur stjórn Rannsóknasjóðs HÍ eftirfarandi skilyrði fyrir 
styrkveitingunni:  
 

 Styrkurinn skal auglýstur í samstarfi við hlutaðeigandi fræðasvið og/eða 
starfsmannasvið Háskóla Íslands og birt á Starfatorgi og eftir öðrum 
alþjóðlegum opinberum boðleiðum. 



 Leiðbeinandi velur aðila úr hópi umsækjenda og leggur fram beiðni til stjórnar 
Rannsóknasjóðs um ráðningu viðkomandi í stöðu doktorsnema fyrir 15. 
nóvember á úthlutunarárinu. Með beiðni skulu fylgja eftirfarandi: 

o Ítarleg starfsferilsskrá umsækjanda. 
o Staðfest afrit af brautskráningarferlum úr bæði grunn- og framhaldsnámi. 
o Tvö meðmælabréf . 
o Afrit af auglýsingu með upplýsingum um hvar hún birtist. 
o Almenn útlistun á ráðningarferlinu, s.s. fjöldi umsókna, fjöldi umsækjenda 

sem teknir voru í viðtal og rökstuðningur fyrir vali á umsækjanda.  
 
Ef framangreind skilyrði eru ekki uppfyllt getur styrkveiting fallið niður. 
 
Stjórn Rannsóknasjóðs HÍ metur hvort umsækjandi uppfylli kröfur um styrkþega sjóðsins í 
samræmi við viðmið og kröfur um gæði doktorsnáms við Háskóla Íslands og reglur 
viðkomandi deildar. 
  


